
GOUVÈNÈ CUOMO BAY SIBVANSYON $2,75 MILYON DOLA POU SIPÒTE PATISIPASYON KOLÈJ PAMI 

ELÈV KI PA TOUCHE ASE REVNI YO  

 

Finansman Federal pou Ede Plis Pase 24.000 Elèv ki Pa Resevwa Ase Sèvis Navige nan yon Chemen pou 

Rive nan Kolèj 

 

Jodi a, Gouvènè Andrew M. Cuomo te anonse li akòde $2,75 milyon dola anba Pwogram Sibvansyon Defi 

pou Aksè nan Kolèj New York pou ede elèv ki pa touche ase revni yo nan Eta a antre nan kolèj ak fini etid 

yo. Y ap ofri sèvis yo sitou nan òganizasyon kominotè, òganizasyon non-komèsyal, epi sèvis yo pral ede 

24.655 elèv ak fanmi ki nan eta a. 

 

Gouvènè Cuomo di konsa, “Finansman nou bay jodi a pou òganizasyon kominotè ak òganizasyon non-

komèsyal sa yo pral ede mete prèske 25.000 elèv sou yon chemen pou eksperyans ki enpòtan nan kolèj 

ak eksperyans pwofesyonèl. Avèk yon objektif sou leson patikilye, re-enskripsyon ak konsèvasyon sitou 

nan kominote ki nan risk yo, pwogram finansman sa a sipòte yo prale lwen nan ede Nouyòkè yo ale nan 

kolèj epi nan asire Eta New York rete yon kote ki gen opòtinite pou tout moun.” 

 

Lajan federal la distribiye ba òganizasyon non-komèsyal ak òganizasyon kominotè pou ede elèv ki pa 

resevwa ase sèvis yo ak elèv ki pa touche ase lajan yo avèk asistans pou leson patikilye, re-enskripsyon 

ak konsèvasyon nan popilasyon ki nan risk yo, ak èd pou jwenn oryantasyon. Pwogram nan bay 

finansman tou pou vizit gratis nan kolèj pou elèv ki pa touche ase lajan yo, epitou li ede elèv yo ak fanmi 

yo navige nan kondisyon pou jwenn èd finansye. Kantite lajan yo bay pou chak òganizasyon detèmine 

selon kantite Nouyòkè ki jwenn sèvis ak enpòtans sèvis yo bay la. 

 

$2,75 milyon dola Leta bay sitou nan yon pwogram soumisyon konpetitif, finanse nan College Access 

Challenge Grant (CACG) (Sibvansyon pou Defi pou Aksè nan Kolèj) federal Eta New York epi li anba 

kontwòl New York State Higher Education Services Corporation (HESC) (Sosyete Sèvis Edikasyon Avanse 

Eta New York). 

 

Yo bay finansman CACG chak ane pou òganizasyon rejyonal yo ak patnè ki nan eta a. Pwogram ane sa a 

ap fèt nan 13 konte ki toupatou nan Eta New York, epi li bay sèvis preparasyon ki enpòtan pou antre nan 

kolèj, enskripsyon ak finisman dirèkteman pou elèv yo, ansanm avèk sipò akademik, oryantasyon, ak 

sansibilizasyon sou èd finansye pou kolèj.  

 

Elsa Magee, Prezidan Pwovizwa HESC, di konsa, “HESC administre Pwogram CACG Eta New York depi 

ane 2008. Ane pase sèlman, òganizasyon non-komèsyal yo, patnè ki nan eta a ak HESC te itilize lajan 

CACG pou ede motive ak edike plis pase 58.000 Nouyòkè konsènan kontinyasyon edikasyon yo apre 

lekòl segondè.”  

 

Hillside Work-Scholarship Connection, yon pwogram devlopman jèn yo ki gen rekonesans nasyonal epi ki 

baze nan Rochester, te resevwa yon sibvansyon $200.000 dola pou devlope ak agrandi patenarya li avèk 

lekòl segondè leta yo nan Rochester, Syracuse ak Buffalo. Plis pase 3.000 elèv pral jwenn sèvis nan 

dènye sibvansyon sa a.  

 

Augustin Melendez, Prezidan Hillside Work-Scholarship Connection, di konsa, “Nou kontan anpil pou 

resevwa finansman nan pwogram CACG New York; sa vle di nou kapab kontinye sèvi kèk nan jèn ki frajil 

ak defavorize sou plan ekonomik nan Eta a, epitou nou kapab bay yo yon chemen pou yo ale nan kolèj ki 

pa t disponib pou yo anvan.”  

 

Òganizasyon sa yo te resevwa sibvansyon CACG apa ant $50.001 dola ak $200.000 dola: 

Good Shepherd Services, Vil New York - $200.000 dola 

Hillside Work-Scholarship Connection, Rochester - $200.000 dola 

Jamestown Community College, Jamestown - $198.995 dola 

Mercy College, Dobbs Ferry - $106.979 dola 

Yonkers Partners in Education, Inc., Yonkers - $190.348 dola 

Young Women’s Leadership Network, New York - $200.000 dola 

 

Òganizasyon ki endike anba la yo te resevwa sibvansyon CACG jiska $50.000 dola: 

Aspira of New York, Inc., New York - $49.680 dola 

The Boys’ Club of New York, New York - $50.000 dola 

Bronx High School for Writing and Communication Arts, Bronx - $50.000 dola 

Children’s Aid Society/Carrera Adolescent Pregnancy Prevention Program, New York - $50.000 dola 

College and Community Fellowship, Inc., New York - $49.907 dola 

College Initiative at the Fund for the City of New York, New York - $50.000 dola 

College Summit, New York - $50.000 dola 

Cypress Hills College Success Programs, Jamaica - $50.000 dola 

Daemen College, Amherst - $49.592 dola 

The Dome Project, New York - $50.000 dola 

Generation Schools Network, Brooklyn - $50.000 dola 

Good Shepherd Services, New York - $50.000 dola  

Harlem Center for Education, Inc., New York - $50.000 dola 

Harlem RBI, Inc., New York - $50.000 dola 

Henry Street Settlement, New York - $50.000 dola 

Kingsbridge Heights Community Center, Bronx - $50.000 dola 

Mosholu Montefiore Community Center, Bronx - $50.000 dola 

New Settlement Apartments, Bronx - $50.000 dola 

Realizing My Dream, New York Institute of Technology, Old Westbury - $49.334 dola 

St. John Fisher College, Rochester - $50.000 dola 

St. John’s University, Queens - $50.000 dola 

South Bronx Overall Economic Development Corporation, Bronx - $50.000 dola 

SUNY – Cobleskill, Cobleskill - $50.000 dola  

SUNY – Jefferson Community College, Watertown - $50.000 dola 

Syracuse University, Syracuse - $49.995 dola 

Ulster County BOCES, New Paltz - $49.643 dola 

Veterans’ Outreach Center, Inc., Rochester - $49.800 dola 

Westchester Community College, Valhalla - $50.000 dola 

YMCA of Greater New York – Vanderbilt Branch, New York - $49.235 dola  

Young Women’s Leadership Network, New York - $50.000 dola 

 

Pwogram Vizit nan Nouvo Kolèj 

Pou premye fwa, Eta New York afekte $250.000 dola tou nan fon CACG pou sipòte sou-sibvansyon jiska 

$45.000 dola pou òganizasyon ki bay vizit nan kolèj pou elèv ki pa touche ase revni yo. Yo bay vizit yo 

nan lekòl, ajans non-komèsyal ak òganizasyon kominotè ki travay dirèkteman avèk popilasyon ki nan risk 

ak popilasyon ki pa resevwa ase sèvis sou plan tradisyonèl. 

 

Distri Lekòl Vil Binghamton ap fè senk vizit avèk 20 elèv ki pa touche ase revni nan chak vwayaj. Elèv yo 

ap fè yon vizit lannwit pou ale nan Rochester Institute of Technology, Monroe Community College, 

Buffalo State College, ak University at Buffalo. Vwayaj lajounen yo ap mennen elèv yo nan kolèj SUNY yo 

ki nan Cortland, Oneonta, Delhi ak Alfred; Tompkins-Cortland Community College; Alfred University; ak 

University at Albany. Elèv yo ap patisipe nan sesyon enfòmasyon jeneral, vizit nan kolèj, epi y ap jwenn 

opòtinite pou pale avèk konseye Pwogram Opòtinite Edikasyonèl (EOP), oswa konseye Pwogram 

Opòtinite Edikasyon Avanse (HEOP) nan chak kolèj.  

 

Tonia Thompson, Asistan Sipè-Entandan Distri Lekòl Binghamton, di konsa, “Lè nou bay elèv nou yo 

opòtinite pou wè tèt yo sou yon kanpis kolèj sa ap motive yo anpil epi sa ap pèmèt yo konsidere kolèj 

kòm yon bon chwa pou avni yo.” 

 

Konsèy Opòtinite Ekonomik Suffolk, Inc. ap pran 30 elèv nan kat lekòl segondè ki nan rejyon an pou 

patisipe nan yon vwayaj egzaminasyon kolèj. Elèv yo ap rete nan kanpis George Washington University 

pou semèn nan, epi y ap afekte kamarad chanm pou yo pou ankouraje eksperyans lavi nan kanpis la. Y 

ap vizite lòt kolèj yo tou tankou University of Maryland, University of Delaware, Howard University ak 

Marymount University. Elèv yo ap aprann ekri disètasyon, pwosesis entèvyou pou kolèj ak èd finansye 

pou kolèj. 

Cynthia Monthie, Direktè Sèvis pou Jèn yo ak Adolesan yo pou Konsèy Opòtinite Ekonomik Suffolk, Inc., 

di konsa, “Vizit nan sezon lete a nan kolèj ap ede elèv yo wè tèt yo lwen lakay yo sou yon kanpis kolèj, 

anpil ladan yo pou premye fwa.”  

 

Elsa Magee, Prezidan Pwovizwa HESC, di konsa, “Objektif Pwogram Vizit nan Kolèj yo se pou ogmante 

atant ak enterè opòtinite edikasyon apre lekòl segondè pami elèv lekòl segondè yo ki nan fanmi ki pa 

touche ase revni lè nou bay yo opòtinite pou fè premye eksperyans yo nan kolèj san yo pa enkyete yo 

sou depans ki asosye yo.” 

 

Enfòmasyon detaye sou Pwogram Sibvansyon pou Defi pou Aksè nan Kolèj ansanm avèk Pwogram Vizit 

nan Kolèj, benefisyè sibvansyon nan sou-sibvansyon CACG ak pwojè yo, disponib sou sitwèb 

HESC.ny.gov/CACG. 

 

Enfòmasyon sou HESC: HESC se ajans èd finanse pou elèv Eta New York, k ap ede moun peye pou kolèj, 

epitou li se premye ajans nan peyi a ki ofri sibvansyon ki baze sou bezwen ak lajan rekonpans bousdetid 

pou elèv ki prale nan kolèj. Nan baz HESC, gen pwogram tankou Tuition Assistance Program (TAP) 

(Pwogram Asistans pou Leson Patikilye), plizyè bousdetid leta, sibvansyon federal pou antre nan kolèj ak 

yon pwogram Epay pou Ale nan Kolèj ki gen anpil siksè. HESC pèmèt anpil ak yon pakèt Nouyòkè antre 

nan kolèj chak ane gras ak pwogram tankou pwogram sa yo, epitou gras ak konsèy li ofri pou elèv yo, 

pou fanmi yo, ak pou konseye yo. Nan ane akademik 2011-12, HESC te ede plis pase 424.000 elèv 

reyalize rèv kolèj yo. Pou fè sa, li te bay $971,5 milyon dola sou fòm sibvansyon, bousdetid ak garanti 

pou prete lajan, tankou l$920,1 milyon dola li te bay nan Pwogram Asistans pou Kou Patikilye (TAP). 

